
 

AZƏRBAYCAN RESPUBLİKASININ 

NAZİRLƏR KABİNETİ 

QƏRAR 

 

“Azərbaycan Respublikasında mədəni və yaradıcı sənaye sahələrinə aid edilən iqtisadi 
fəaliyyət növlərinin siyahısı”nın, “Azərbaycan Respublikasında mədəni və yaradıcı sənaye 

sahələrinə aid edilən peşələrin (vəzifələrin) siyahısı”nın, “Azərbaycan Respublikasında 
istehsal olunan və mədəni və yaradıcı sənaye sahələrinə aid edilən məhsul və xidmətlərin 

siyahısı”nın və “Azərbaycan Respublikasında  xarici iqtisadi fəaliyyət üzrə mədəni və yaradıcı 
sənaye sahələrinə aid edilən mal və xidmətlərin siyahısı”nın təsdiq edilməsi haqqında 

Azərbaycan Respublikası Konstitusiyasının 119-cu maddəsinin səkkizinci abzasını rəhbər 
tutaraq, Azərbaycan Respublikası Prezidentinin 2022-ci il 22 iyul tarixli 3378 nömrəli Sərəncamı ilə 
təsdiq edilmiş “Azərbaycan Respublikasının 2022-2026-cı illərdə sosial-iqtisadi inkişaf Strategiyası”nın 
Tədbirlər Planının 1.1.14-cü yarımbəndinin 1-ci abzasının icrasını təmin etmək məqsədilə Azərbaycan 
Respublikasının Nazirlər Kabineti qərara alır: 

1. “Azərbaycan Respublikasında mədəni və yaradıcı sənaye sahələrinə aid edilən iqtisadi 
fəaliyyət növlərinin siyahısı” təsdiq edilsin (əlavə olunur).  

2. “Azərbaycan Respublikasında mədəni və yaradıcı sənaye sahələrinə aid edilən peşələrin 
(vəzifələrin) siyahısı” təsdiq edilsin (əlavə olunur). 

3. “Azərbaycan Respublikasında istehsal olunan, mədəni və yaradıcı sənaye sahələrinə aid 
edilən məhsul və xidmətlərin siyahısı” təsdiq edilsin (əlavə olunur).  

4. “Azərbaycan Respublikasında xarici iqtisadi fəaliyyət üzrə mədəni və yaradıcı sənaye 
sahələrinə aid edilən mal və xidmətlərin siyahısı” təsdiq edilsin (əlavə olunur). 

5. Azərbaycan Respublikasının Mədəniyyət Nazirliyinə, Azərbaycan Respublikasının 
İqtisadiyyat Nazirliyinə, Azərbaycan Respublikasının Əmək və Əhalinin Sosial Müdafiəsi Nazirliyinə, 
Azərbaycan Respublikasının Dövlət Statistika Komitəsinə, Azərbaycan Respublikasının Dövlət 
Gömrük Komitəsinə və digər aidiyyəti dövlət qurumlarına tapşırılsın və Azərbaycan Respublikasının 
Mərkəzi Bankına tövsiyə edilsin ki, bu Qərarın 1-4-cü hissələri ilə təsdiq edilmiş siyahıların müvafiq 
məlumatların toplanılması, hesabatların tərtib edilməsi, təhlili və Azərbaycan Respublikasında iqtisadi 
fəaliyyətin nəticələrinin hesablanması zamanı nəzərdə tutulmasını təmin etmək üçün zəruri tədbirlər 
həyata keçirsinlər. 

